
GOUVÈNÈ CUOMO ANONSE 112,000 PWOJÈ ENÈJI EFIKAS KI TE SOU PYE DEPI 

2012 
 

Pwojè a ap sipòte preske $800 milyon dola nan envestisman prive epitou 
ekonomize kliyan yo $341 milyon nan depans enèji chak ane 

 
Gouvènè Andrew M. Cuomo jodia te anonse ke nan kat dènye ane ki sot pase yo, 
112,000 pwojè enèji efikas ak rezidansyèl te fini oswa aktyèlman ankou grasa pwogram 
enèji pwòp Eta New York. Pwojè yo ap atire $766 milyon dola nan envestisman prive 
epitou ekonomize kliyan yo $ 341 milyon nan bòdwo enèji yo chak ane. Mèt kay yo ap 
ekonomize yon mwayèn $56 pa mwa sou bòdwo gaz natirèl ak elektrik, epi pwopriyetè 
bilding yo ap ekonomize yon mwayèn $1,023 pa mwa. 
 
“Enfrastrikti ki pi efikas an enèji, entelejian, enpòtan pou bati yon pi bon avni pou Eta 
New York,” te deklare Gouvènè Cuomo. “Nou te fè gwo pwogrè nan kreye kominote ki 
pi pwòp ak vè, ekonomize plizyè santèn milyon dola pou konsomatè yo chak ane epi 
demare gwo envestisman sektè prive nan tout eta. Administrasyon nou an angaje pou 
asire yon avni ki pi briyan pou eta sa e nou pral kontinye travay pou fè sa rive pou tout 
Nouyòkè yo.” 
 
112,000 pwojè enèji efikas nan eta gen ladan 90,000 kay endividyèl ak 22,000 bilding 
komèsyal, enkli apatman bilding, lopital, lekòl, galri da ak biwo bilding yo. Pwojè yo ap 
redwi demann elektrisite anyèl pa 2 milyon megawat pa èdtan nan yon lane, ekivalan 
pou ekonomize ase elektrisite pou alimante plis pase 275,000 kay gwosè mwayen. Yap 
redwi tou demann gaz pou chofaj pa 9 trilyon British inite tèmal (Btu), ekivalan chofaj 
pou plis pase 85,000 kay gwosè mwayèn. 
 
Anplis, pwojè yo ap redwi emisyon gaz greenhouse pa plis pase 797,000 tòn metrik 
chak ane, ekivalan pou retire 168,000 veyikil sou wout la, sa kap ede Eta pwogrese nan 
direksyon pou redwi emisyon gaz greenhouse pa 40 pousan epi diminye konsomasyon 
enèji nan bilding yo pa 23 pousan nan 2030. 
 
Wap jwenn yon repatisyon rejyonal sou statistik enèji efikas la: Tablo Enèji Efikas pa 
rejyon. 
 
Pwogram Efikasite Enèji ak Finans Eta New York Richard Kauffman te deklare, 
“Enèji efikas se yon eleman enpòtan nan strateji refòme Vizyon Enèji Gouvènè Cuomo 
ak manda nou pou 50 pousan nan elektrisite nou kap soti nan sous enèji renouvlab yo 

nan 2030.” 
 
Prezidan ak PDG New York State Energy Research and Development Authority 
John B. Rhodes te deklare, “Enèji efikas ap kontinye ede rezidan ak biznis yo nan 
New York kreye ekonomi depans, ekonomi enèji ak rediksyon gaz greenhouse. New 
York deja ap reyalize benefis nan ansyen pwojè enèji efikas, e nou pral kontinye 
delvope sou elan sa nan Fon Enèji Pwòp.” 
 
Pwojè sa yo ap konplete plan inisyativ Revitalizasyon Upstate pou kreye travay ak 
devlope ekonomi an. Nan Desanm 2015, Gouvènè Cuomo te atribye twa rejyon Upstate 
- Rejyon Finger Lakes Region, Central New York ak Southern Tier - yon envestisman 
istorik Eta $500 milyon grasa Inisyativ Revitalizasyon  Upstate pou finanse plan rejyonal 
ki vize a pou kwasans ekonomik. Nan chak rejyon, $500 milyon ap ogmante plis pase 
$2.5 milya nan envestisman prive, kreye plizyè milye djòb epi bay baz pou kreye yon 
ekonomi 21yèm syèk ki otman gen siksè ak divès. Wap jwenn plis enfòmasyon sou plan 
chak rejyon disponib la: Finger Lakes Forward; Central NY Rising; ak Elan Southern 
Tier. 
 
Nan diskou l sou sitiyasyon Eta, Gouvènè Cuomo te angaje Eta pou ogmante efikasite 
enèji 500,000 kay ak 20,000 biznis nan 2020. Pou reponn a objektif sa, eta ap envesti 
yon pati nan Fon Enèji Pwòp li pou ede mèt kay ansanm avèk lokatè yo verifye izaj 
enèji aktyèl yo pou idantifye opòtinite pou ekonomize enèji epi ranplase sistèm ki pa 
efikas ak modèl aparèy elektwo-menaje ki otman efikas kèlkeswa lè li posib. 
 
Enfòmasyon sou Refòme Vizyon Enèji a 
Refòme Vizyon Enèji a se strateji Gouvènè Andrew M. Cuomo pou l bati yon sistèm 
enèji pi pwòp, pi rezilyan ak pi bon mache pou tout Nouyòkè. REV mete enèji pwòp ki 
pwodui lokalman nan kè sistèm enèji New York ki pwoteje anviwonman epi sipòte 
objektif Eta a pou l redwi emisyon gaz greenhouse Eta de 40 pousan pandan lap jenere 
50 pousan nan elektrisite l apati sous enèji renouvlab nan lane 2030. Inisyativ yo te 
lanse ki reyisi nan kad REV se NY-Sun, NY Green Bank, NY Prize, K-Solar, epi li gen 
ladann yon angajman pou pèmèt plis kominote ki gen revni fèb peye pou enèji. Pou w 
aprann plis sou REV, tanpri vizite www.ny.gov/REV4NY oswa swiv nou nan @Rev4NY. 

